
Søknad om tiltak -riving av eksisterande bustad og oppføring av 
ny - gbnr 212/130 Eikanger øvre. 

Kommunen viser til mottatt søknad om riving av eksisterande bustad og oppføring av ny på gbnr 212/130.  
Saka er under handsaming, men etter gjennomgang av søknaden ser vi at vi må be om ytterlegare 
dokumentasjon når det gjeld: 
 
Eksisterande bustad: 
Det er oppgitt at eksisterande bustad har eit bebygd areal på 82 m2. For å vurdera om tiltaket krev 
avfallsplan, jf TEK10 § 9-6, må det gjevast opp bruksareal.  
Nabovarsel   
Når søknaden gjeld riving etter pbl § 20-1 skal søkaren varsla dei som har pengeheftelsar i eigedomen. 
Eventuelt varsel må dokumenterast. (Jf samtale med ansvarleg søkjar i går) 
Private avtalar   
Eigedomen skal knytast til offentleg avlaupsanlegg via etablering av ny stikkleidning fram til privat 
avlaupsleidning som er kopla til det kommunale avlaupsanlegget. Det må leggjast fram erklæring som sikrar 
eigedomen rett til å nytta den private avlaupsleidningen. 
Ansvarsrettar 
Riving av eksisterande bustad er eit søknadspliktig tiltak etter pbl § 20-1 som krev bruk av godkjende 
føretak. Vi kan ikkje sjå at riving av bygget vert omfatta av innsende søknader om ansvarsrett. 
 
Vi ber om snarleg tilbakemelding på desse punkta. Søknaden vert slutthandsama så snart manglande 
dokumentasjon ligg føre. 
 
 
 
Med helsing 
 
Anne Lise Molvik  
rådgjevar 
 

Dette dokumentet er elektronisk godkjent og har difor ingen signatur. 

